
 ...ػالعــــةا 
 

ػضـــ ػ...عااػاػةغواظ أعةيػ
ػرائضت ػاضحبغبظػوأخوات ػاضعاضغغن،

ػواضـــ ػ....
صلػطنػصغقػضصلػصضطظػوصلػظبضظػطنػظبضاتػ

ػدطوري
 

 لمصرينجوى ا

ػاضطػةطـظ
 

،  لإ سللللل     ل  للللل    لكلللل  ىلللللن نلللل   لكللللل       لللل 
 رلل  ن لل    ل بلل ح   لل   لرىلل ا ، نرلل  ك  لل   للل      

 ل   للللل  ، ن لللللح رللللل   لللللح  بعللللل   نللللل    ر   للللل  
 لرلللل  ك  نلللل       لللل ، سلللل  ا ب لرب لعلللل  ن  ب ل   لللل   

كب للللل  سللللل     ل  للللل    لكللللل  ا للللل      للللل   لكللللل    ل
، نرلللل  ا لللل      لللل  ك  لللل   ل للللع   ن  ب ل  لللل   بلللل ل   

 هلل  ب بلل  سلل     ل رلل ح ب لل   نكبلل         لل     للل  
،  ك رللللل ح رللللل    ل  للللل ل ل  للللل   سللللل ل  ل لللللب    أ

   ل   ل.        هذ  ه   ل  ج ا ر   أر 

ػشبلػظؼاغظػاضصونػبِدَارات
 

 كان كله بٌجرى بالمسافات
 اللى بٌصرخ ٌحضن إبنه
 واللى بٌطلب قدٌس اسمه

 شفٌع المستحٌلات وكؤنه
 واللى بٌلمّ فى أوراقه

 وف درجه بٌخبى حاجات
 واللى قلبه زى الخزنه

 كان ٌحكى لكَلبُه حكاٌات
 أسرار عن ناس مشروع أموات

 كل اللى فى قلبهقام قاٌل 
 إفتكروا خَدوا منه موقف و

 الأرض هتقلب نار فى ساعات
 راح ٌجرى لامم فى الهدمه
 وٌصالح اللى مخاصمه سنٌن

 تلٌفونه مرفوع م الخدمه
 والنمل فى وشه بنآدمٌن
 إتكعبل شد إٌدٌه واحد

 كان ٌكره فٌه إنه مخالف
 ومكنش بٌشبه لٌه ف الدٌن
 واحد فى دواه كان ٌتكَى

 حَباٌتُه كالبرشامتخرج 
 كان موته واقف على تَكَه

 كان نبضه بٌجرى ف شكل آلام
 راح بالع كل الأحلام



 

ػػػػػ   7شبلػظؼاغظػاضصونػبداراتػ...ػظجوىػاضطصريػػػػػػ۞
 

 باٌدٌه إتخلص من روحه
 قالوا ان دواه أعراضه ٌنام
 كان واحد لامم فى البراوٌز
 وٌحسب اللى ف جٌبه كام
 وعجوز أصبح جرٌه لذٌد

 وبخٌل وف حضن فلوسه ٌنام
 كان ٌعبد قرشه كؤنه عزٌز

 دمه كسر ف الأصناممن ن
 واحد كان ٌحضن فى رضٌعه
 فى اللفه صراخه كان مكبوت
 ولا ركعه شافت من رجله

 ركبته ع الأرض ما عملت صوت
 من خوفه بٌرفع إٌده لفوق

 وكؤنه ف سقفه شاف ملكوت
 وإزازه وٌسكى بتتكسر

 والأرض من تَحِتُه بِتَسْكَر
 والطٌر بٌشم ف عطر أرٌج
 كان ٌصحى من فجره ٌعمر

 سلاحه وٌضرب بالتدرٌجف 
 على طٌر فى كلامه بٌكَفَر
 وٌشوفه ٌمَوّت فٌه وٌهٌج
 دلوقتى بٌلبس فى فضٌلته
 وجَدُه صار بعد التهرٌج

 واحد كان عامل م الدراوٌش
 كان كله معزوم ع الدنٌا

 ولا كانش بٌظهر ٌوم ف أفٌش
 كان راٌح ٌخنق أحلامه

 فقرر فجؤه أنه ٌعٌش
 وكله فى ثانٌه كان منداس

 والناس بتحب أوام فى الناس
 وكله كان وٌا عدوه

 ف قلوبهم مسجد أو قداس
 قبل نهاٌه الكون بساعات

 كان كله خٌال لمذٌع ف قناه
 قال أن دى كلها إشاعات

قَوّم ناس أموات ٌَ  كان نفسه 
 وبٌصرخ وف حِدَه ونبره
 وٌصالح الأبٌض ع الأسود

 وٌوحد ألوان البشره
 أنَهَى الموقف قال ٌا جماعه

 زعلوا لو دى منى إشاعهت
 أو درس ولٌكم فٌه عِبْرَة
 متؤسف جدا على الفقرة

 حضراتكوا طلعتم فى النشرة
 

ــــــــــــــــــــــــــــــ 

ػذضظػأصحاب
 قررنا وقولنا نتلاقى

 من بعد غٌاب
 جَمعنا فى بعضنا كاللعبة

 قِدِمت فى دولاب
 فى اٌدٌن الدنٌا بتلعبنا

 شلة اصحاب
 بعضنا من الشاتوعِرْفنا 

 كان بٌنا بلاد
 وخٌوطنا لو ٌوم تتلعبك

 شادٌن فى خٌوطها وبنرخى
 المسافات فَكٌَنا ما بٌن روحنا

 وقابلنا ف بعضنا من تانى
 شله اصحاب

 دَوَرَنا على اللى ف شلتنا
 مٌن اكتر واحد ضحكنا
 كان أكتر واحد فى الشله

 هاتك ٌا عٌاط
 دوب فى كافٌه كان ٌجمعنا وٌا

 لبعضنا دَمعنابصٌنا 
 وهاتك أحضان وٌا السلامات

 وغرٌبه طلعت اشكالنا
 كله اتغٌر ما اتبقى لنا

 الا أسامٌنا مع الاصوات
 كنا فى مدرج ٌجمعنا

 وحب اهو عاش

 وحب اهو مات
 وكلام كان كله بالجوابات

 زى خٌوط العود فى كمنجه
 بنٌن وبنات

 دلوقتى بقٌنا من العواجٌز
ٌِعَدى  وبقٌنا فى نظر اللى 

 حبه ستات
 وسالنا فى بعض عن الاحوال

 ؟مٌن مٌت فٌنا
 ومٌن عاش؟

 مٌن كان فى خٌوطها بٌغزل حُب
 وفى جوه قطرها كان ساٌق
 ومٌن كان راكب فى القشاش
 واللى مسافر ولا ٌوم ٌرجع

 واللى خنقه الهوا بره
 وقلبه فى غربه متعشاش
 وبلاده كات حجرة انعاش

 تجاعٌد الوش كانت طرقات
 ٌدٌهم كات باٌنهوعروق فى ا

 و زمانهم كان على اٌدهم داس
 ورجولهم جَرَه فى التانٌه
 وكانه شارب من الدنٌا

 من أكبر كاس
 وحكاوى طلعت وبٌوت كلها مواوٌل

 وكله كان لٌِه القصه
 والكاتب هو اللى كاتبها
 واقع حى مفٌش تمثٌل

 واللى معلق صورة الكرسى
 واللى ٌردد فى الانجٌل

 بِتْفرقوضحكنا والضحكه 
 كان وقت جمٌل

 ومشٌنا ورِجعنا بٌوتنا
 شاٌلٌن فى قلوبنا الشوق والمٌل

 عَرَفنا لبعضنا عناوٌنا
 وحفظنا معظم تفاصلٌنا
 وقولنا ها نروح السٌنما

 احنا اكبر سٌِما وطلعنا
 أو فٌلم كبٌر

 وعزمنا بعضنا ع القهوه
 وعِرِفنا ساعتها ان كبرنا
 بَدلنا مصٌرنا بمصٌر

 مشروبناوالقهوه صارت 
 وكنا زمان نشربها عصٌر

ػجوهػطَطِطََ ػس ػاضءطاض 
 كنت قاعده على الٌمٌن
 جاٌه بسترجع حنٌن

 رحت لامحه
 تلاته كانوا

 من بعٌد لسه جاٌٌن
 والرابع دا كان حبٌبى
 شمسه غاٌبه من سنٌن
 بص لٌا فَ رحت لفه
 عنده شامه فى الجبٌن

 تشهدشامه 
 دق قلبى

 رعشه كانت فى الإٌدٌن
 شافنى  شفته

 كنت فاكره وهو ناسى
 كنت سانده على الكراسى

 شاف عٌنٌا بالدموع الغرقانٌن
 كنت أخر ٌوم دٌسمبر
 هو كان واحد ٌناٌر

 بٌنا ٌوم
 بس بٌنا كان سنٌن
 قلت جاٌلى ؟؟؟
 بٌراقبنى ؟؟؟

 زمنه هو كان بٌجرى
 أما زمنى لسه واقف

 مالكجوه مطعم فى الز

 لما شفته معاها سابنى
 كنت أحبه زى نفسى
 شفت فٌه بدر التمام
 اللى حَبهُ التلمٌذات

 واللى ناقص فٌا ٌكمل
 كنت بَؤخده من البنات
 كنت فاكره وهو ناسى
 ناسى كل الذكرٌات

 كان ٌنادى إسمى ٌغلط
 الف غلطه كات تبات
 جوه قلبى بالساعات

 جوه جسمى ألف عظمه
 سابلى عظمى كله لكن
 كَسر القلب اللى مات
 كنت أنا حبه المإقت

 حبى اللى عاش هو كان
 كان لى جرح ناقصه شاش

ٌُه  كنت سكر جوه شَا
 داب فى فنجانه وباش

 فجؤه عدى الوقت ٌجرى
 من بعٌد جاٌا له واحده

 بإبتسامه والكلام
ٌَّا رموشها سٌف  كات عِنَ

 طاعنه فٌها لو تَقَرب
 أو علٌه ترمى السلام

 ى؟لسه غٌرتى هى ه
 لسه نارى والغرام؟

 سابت الكل وعٌنٌها
 جوه عٌنه كات تنام
 كنت بالنظره بَجُوُدْ 
 لسه فاكره له العهود

 ناسى شكلى
 ناسى حبى

 اللى حالف إنه ٌبقى
 جوه خانه الخلود

 هى كانت حب تانى
 جاٌلى بٌه أو بٌه ٌجُِود

 واللى كانوا معاه صُحابه
 كان مؤذون واتنٌن شهود

ػبغنػرػض ػوشضب 
 

 قلبً وبٌا طالع فوق واخدنً ٌا

 أنا حكٌم دَولتك ومش قلٌل الذوق

 اسمع كلامً مره تَهْدي أوام وتروق

 لو المشاعر صح من كل ضربه تفوق

 ساعات خطوط وشك تِّظْهِر تجاعٌدك

 وإلا تجاعٌدك ساعات تبان كَعروق

 شرٌان فى قلبى ٌضخ

 السكن ومره بتبقً الفخمره ٌكون لً 

 مش المشاعر جد مش كلها كان صح

 دقك كؤنه ناشان بٌطخ فٌك الطَخ

 والفرقه كالثعبان نازل ف دمك بَخ

 عاقل قلبً أنا دلٌلً ٌا عقلً ٌا

 مره ٌغرقنً وكتٌر ٌنَجٌنً

 وبٌه اشوف الناس ك رادار ٌورٌنً

 مٌن حلو من جوه مٌن غاوي تمثٌلً

 لألوانوانا عٌون قلبً بتَقَلبَ ا

 تفرز ف كل الناس لونهم تورٌنً

 لو جالً من تعبً متلازمه ف الشرٌان

 قلبً كرٌم تانً ٌقوم وٌحٌٌنً

 ٌا قلبً ٌا قادر ٌا قبضه فٌا تنوح

 قابض زمام روحً والقبضه قبضه روح

 امً قالت لً زمان عرفت من العصفور

 أتاري  كات عٌنى وٌاها قلبً ٌبوح

 وٌروحساعات بٌبقً ورٌد بَرَاك ٌجً 

 ورٌدى ٌبقً حبٌب من غٌره اكون مدبوح

 انا قلبً ده دلٌلً وربً رب قلوب

 حبٌبً شرٌانً نسٌجً جوه التوب

 فلو ٌقولً ابعد عن حبه عمري ما اتوب

 كؤم تعشق وِلد لو وشه كله عٌوب

 لو كنت تُملك قلب هتكون لٌه المحبوب

 لو كنت كالعُمله

 هتَقضى طول عمرك

 لافف ف كل جٌوب

 فً شرٌانً؟ ولا صمام مقلوب؟دا قصور 

 حبٌبً بٌعالج قلبً بدون مشرط

 مجدي ٌا ٌعقوب مع احترامً لٌك ٌا

 العقل فٌك احتار ٌا قلب ٌاجبار

 لو مره راح أأمر ٌقولً قلبً قرار

 لو بٌنا كانت حرب لٌك انت الانتصار

 تمام كما طفلٌن واحد وكان طٌب

 والتانى كله ذكاء

 الباءتمام كحرف الالف سابق لحرف 

 عقلً كما السكٌن وسٌدنا ابراهٌم

 لا قلبه بٌطاوعه ولا اٌده راضٌه فراق

 إبنً لو اتكفً بنادي ٌا قلبً

 !! ومره ٌا عقلً

 لو مره خلقً ضاق

 القلب لو مركب عقلى ٌكون شطٌن

 وقلبً طٌب تاه محتار ما بٌن شطٌن

 وانا وشى شبهه كتٌر

 وقلبى واحد بس

 كان اتنٌن عمره ما

ػدارظػاضطةس 
 

 وأنا ماشى ساعة المدفع

 بٌنى وبٌنك كنت جعان

 عدى علٌا إدانى عصٌر

 وسندوتش كده ملٌان

 لسه هاكل واحده بواحده

 قلت لسه ما أنش أوان

 باقى ٌدوب ع المدفع خمسه

 وباقى كمان ٌجى ست ثوان

 وزٌنه رمضان ع الجدران

 الرحمنوخٌر وموائد 

 راحت أمى قاٌله تعالى

 قطاٌف حلوه من الجٌران

 بصٌت من شباكنا لقٌت

 محمد بٌسبح سبحان

 راحت ودنى سامعه المدفع

 وف لحظتها سامعه آذان

 نَادَى علٌا قال إٌه رأٌك؟

 بعد عشانا نقضى مسانا

 ٌلا رد بسرعه الان

 ٌلا ع الكورنٌش طوالى

 ٌسمع منا أحلى أغانى

 وحكاوى حلوه ولمتنا

 كل لحظه وكل ثوانى

 فاكر لما كنت هتغرق

 شلت هدومى جوه سنانى

 كنت هغرق والله معاك

 نجاك الله كمان نجانى

 تعمل عمره تجبلى السبحه

 أصلىّ تقولى ما تنسانى

 ولا مذاكره ونفس الصفحه

 أقلب فٌها ألاقٌك قدامى

 وأما تعدى سنتنا وتخلص

 جوه بٌوتنا خدنا تهانى

 الشربات كات أمى تبله

 مك بالزغارٌد تملانىوأ

 أصب الحب تصب الود

 عُمر ما فٌنا حد أنانى

 نسٌنا الوقت وجه المغرب

 خطاوٌنا على بٌتنا تَقَرب

 قابلنا السم فدوسنا العقرب

 قابلنا الهم كنا بنغلب

 قابلنا الفتنه كنا بنضرب

 قابلنا خلافنا كنا بنهرب

 قابلنا الحب قلنا نجرب

 الٌوم عدى وشَبَع صومه

 طلبت منه نومهعٌنه 

 فاق لما شكالى همومه

 حافظ أنا حكاوٌه من ٌومه

 أمه مع أمى ٌومها بطوله

 أبوٌا زى أبوه وف طوله

 باب فى الباب همى ٌعوله

 وعدنى الصبح سلامه ٌقوله

 وعدته الصبح حبى ٌنوله

 أنا ماٌكل وهو محمد

 كنت الحب وهو ٌصونه

ػذحت ػرَبْةػاضتواب
 

 جواب ٌصل لٌد مصر

 ببعتلك من القلب ٌا مصر

 حروف بالدم واسمه جواب

 بعد غٌابً السنة والشهر

 وٌا ٌومٌن وده كله عذاب

 لما جرٌت من شوقً لمركب

 سالف حقه من الأصحاب

 ولاّ دموع أمً وأبوٌا

 بلوا بالدمع الجلباب

 والمركب كان فٌه مجداف

 عذاب شَبَه الوش ٌقول ٌا

 جت المركب وسط البحر

 حالفه لتآخد الإتعاب

 قلنا دفعنا ردت قالت

 أعماركوا فوق الإتعاب

 والبحر قساوته كات عالٌة

 مسمعش صراخ وٌا عتاب

 والاٌد ماسكه كمان ف الأٌد

 تنزل تفتح للموت باب

 ولا العٌن بتشوف العٌن

 تدْمع لفراق الأحباب

 والدمع ملوش لون ف المٌة

 خلابوالازرق ما بقاش 

 زي كمان اشباح والموج

 عمال ٌخنق أي رقاب

 بحر وكان لنا زي الحوت

 أحلام تبلع فٌها شباب

 زي عصاٌة موسً ماقسمت

 نص البحر أمل ونجاة

 ونصه التانً أملنا وخاب

 نجٌت ونجٌت بس ٌا رٌت ما

 لمَا خدونً ناس أغراب

 مصر لكن لٌا فٌكى ٌا

 حب معاه ف القلب عتاب

 بحر؟لٌة سبتٌنً أهرب ف ال

 كات أمواجه خانقه شباب

 مع أن سمارهم من طٌنك

 نفرح بس وفى الأعٌاد

 لٌه بنشوفك قاسٌه علٌنا؟

 ٌحلى لك دمعنا وعذاب

 مع إننا كلنا من بطنك

 بطن حضاره والامجاد

 فٌكى سلٌم وبٌتعالج

 ولاّ المٌت بالأكباد

 بس أقولك كلمه ف ودنك

 تاٌه هنا ف بلاد أغراب

 وشقاٌا فٌكى كان أهون

 لو ٌوم ماشى على الاشواك

 حتى الخنقه فٌكى تهون

 أهلك فٌكى أحلى هلاك

 ٌلا أوام قابلٌنى ف شطك

 كَفك مركب قال وٌاك

 طب هرجعلك تانى ٌا بلادى

 قلبى نصه معاكى ٌا مصر

 ونصه التانى ساٌبه هناك

 رارس ػغاػأط 
 

 مع أن أبوٌا كان روحى

 والظله اللى أنا قاعد فٌها

 إنتى ٌا أمه سَترى وبوحى

 والكلمه اللى أنا مستنٌها

 كنت أنساكى وسط الهٌبه

 اللى أبوٌا داخل بٌها

 كنا بنتدارى فى هدومك

 لو جاى لعٌاله ٌربٌها

 مع أن أبوٌا كان دنٌا

 إنتى جنتها وحكاوٌها

 مع أن أبوٌا كان بٌت

 إنتى مفتاحه والاوكره

 ماسك فٌهاعلشان أفتح 

 أرجع من بره أنادٌكى

 إسمك كان هو المحفوظ

 اشمعنى انتى اللى انادٌكى

 فعلا دنٌتنا دي حظوظ

 رنه صوتك زى آذان

 لَم اللمّه لما ٌعوز

 كنت بؤواظب ع المواعٌد



 

ػػػػػ   ٕ٘شبلػظؼاغظػاضصونػبداراتػ...ػظجوىػاضطصريػػػػػػ۞
 

 واخْلفِْ بس معادك إنتى

 كانت كل الدنٌا دى أمى

 مع إنك إنتى اللى أمى

 أجرى وألعب وأنسى وأتعب

 ا تصلىرافعه إٌدك لٌ

 وعٌونى لو شاٌفه طشاش

 لا ٌمكن عٌنك بتَجَلى

 طَابخه وعَاجنه وحَابه الناس

 كلامك لٌا بٌعَلى

 عز علٌا نومتك دٌه

 ٌا نحله خدمانا تَمَلى

 خُدى نَفَسك وحٌاتى كوٌس

 مدٌون لٌكى باكسجٌن

 فٌروس زى طبٌب أرٌاف

 كل ما ٌدى حقنه لواحد

 ٌِدٌها لأتنٌن تانٌٌن

 الدور ٌجىأوعى دورك فى 

 قلبى واحد مش قلبٌن

 الأعظم من موت الروح

 موت القلب وهو حزٌن

 ثورى على صمتك البادى

 على مشفى وعتمه أنابٌب

 قولى انه دور كان عادى

 وعلاجك راح ٌستجٌب

 جٌلك بكمامه ومش شاٌفك

 جٌلك كنى حد غرٌب

 ازاى أنا هحضن وأسلم

 والسِلم اللى ٌطلعنى

 أعتابه مش بالترتٌب

 ا أمىعارفه ٌ

 ' هو أبوٌا  صاحب البٌت

 وانتى اللمه فٌه والصٌت

 حَبل غسٌلك المنشور

 رف حنانك لٌه لمٌت

 العنبه بتسؤلنى علٌكوا

 قولتلها حباٌبك بٌغٌبوا

 لما إتعصروا صاروا نبٌت

 إرجعوا ٌلا اصحاب البٌت

 أحن لمٌن لو حنٌت؟

 ..ػزغبوب 
 غٌبوبهكنت فى 

 والمده فى عشر أٌام

 كنت أصحى آخد فى دواٌا

 ودواٌا كانوا أحبابى

 قافل بابى

 من همى اصحى وف ثانٌه

 أبقى نعسان

 وسخونه كات جوه جبٌنى

 والإٌد من البرد تغطٌنى

 وأنا من نارى معرفشى

 حرارتى وصلت فى جبٌنى

 أو صارت كام

 وإٌد فى مضاد بتدٌنى

 ومضاد حٌاتى الموت

 بتٌجى وتسلٌنىلحظاته 

 جوه الكماده الساٌحه

 التلج ٌدوب فٌهَدٌنى

 ساٌح من همه على جبٌنى

 وبٌرجع تانى التلاجه

 وبتلجه ٌجى ٌواسٌنى

 وأشعه تبٌن ف الرئتٌن

 وضحكه فمى بسخرٌه



 

ػػػػػ   ٕ8شبلػظؼاغظػاضصونػبداراتػ...ػظجوىػاضطصريػػػػػػ۞
 

 ولا مره كات بتورٌنى

 وأسمع أصوات التنهٌده

 بتقولى أتحدى الأٌام

 وصوت فى موباٌلى بٌسَلم

 مكام دعوه مع حلو كلا

 كان كله اسود فى عنٌا

 إلا أوراقى البٌضه

 بتشاور قومى فً قصٌده

 وتحٌه من حبه أقلام

 وأزاٌز جنبى أوام تفضى

 بتقول خلصانه وخلصان

 وعقارب ساعتى وبتقرص

 والساعه تعدى ف ثوان

 وحلمت أن المطره بتنزل

 والشرد فى وشى أعاصٌر

 وشربت عصٌر مع ناس أموات

 سبقونى للسما بكتٌر

 مره إنى بنزلوحلمت 

 وحلمت مره إنى بطٌر

 وصحٌت من بعد الغٌبوبه

 قصدى ٌوتوبٌا

 ولقٌت الألوان مقلوبه

 نفس الكوبٌا

 حتى بٌاع الأنبوبه

 والهٌصه اللى بتٌجى تنوبنا

 نفس الإعلان فى التلفاز

 والصاٌم ٌفطر على سوبٌا

 نفس الأخبارالمكتوبه

 وخناقه مازالت ع المٌه

 اللى بٌنا وبٌن أثٌوبٌا

 نفس الأحقاد نفس الأغلال

 الداٌبه فٌنا وما توبنا

 كان طعم فى أكلى متغٌر

 ملوخٌه وقلبت على لوبٌا

 وحروب ومجاعه واخبار

 توجع فى القلب

 والناس بتموت أوى من الفٌروس

 وٌعٌش الكلب

 واللى بٌدارى فى بوستاته

 هشاشه قلبه المتنٌل

 آل وٌبٌن انه كالصلب

 ونفس كلاكس العربٌه

 ته ونازل ضربالساعه س

 وحرارتى نزلت

 والدنٌا طلعت بٌا

 وكؤنى سمكه ونطٌت

 جوه المٌه

 والدنٌا قالت أهلاً بٌك



 

ػػػػػ   ٖٓشبلػظؼاغظػاضصونػبداراتػ...ػظجوىػاضطصريػػػػػػ۞
 

 من تانى بتنور فٌه

 شمٌت وف رٌحه الملوخٌه

 خطوات الناس ومعدٌه

 حتى المٌه صارت هٌه

 من بعد مراره كات فٌها

 بتقولى العدوى ٌا ذكٌه

 لكن غٌبوبتى كات أقوى

 الفانٌهوالدنٌا الغٌبوبه 

 وان الأموات اللى فى حلمى

 نورهم غطانى وف ثانٌه

 كانوا ضٌوف حلوٌن على قلبى

 ما خافوش من أمراض معدٌه

 ولا خافوا ٌشموا فى رواٌحى

 ولا عملوا للطعم قضٌه

 قبل اما تروح فى الغٌبوبه

 أو تحلم حلم من الأحلام

 وضب أوضتك أوى روقها

 حُط ف بارفانك وإتذوق

 الأحلامأوقات زوارك فى 

 بٌكونوا أفضل بكتٌر

 من واقع ثابت قدام

ػاضطدظغنػ ػةار
 

 همه بٌشكً لعجوز عجوز

 إبنً ساٌبنً وأنا من دمه

 جابنً معاكوا بعد موت أمه

 كل الحاجة برة تِهِمُة

 أما أبوه ولا شاٌل همه

 علٌه واحد تانً رد

 كان من كل حٌاته ٌعانً

 معاكوا الأولادانتوا 

 والأولاد لٌكوا أوتاد

 أما أنا المقطوع من شجرة

 شجرة وكل ثمرها سواد

 زى بٌوت آٌلة للهد

 وتارٌخى ولا ٌوم ٌنعاد

 واللى استشهد ابنه ومات؟

 حالة إٌه علً عمر وفات

 دمعً أقرب منً لابنً

 وقت النوم بٌقول سلامات

 قالوا الضوء أسرع م الصوت

 بالًصوته بٌسبق صورته ف 

 وعلً لسانً اسمه بٌتعاد

 جاٌٌن تشكوا وبختكوا مال؟

 عندي أنا من الاورطه عٌال

 اللً مسافر واللً مهاجر

 واللً واخد منً الأموال

 جم وسابونً هنا ورامونً

 عاٌش ٌومى وماشً الحال

 والدوا بٌطول ف أٌامً

 والضنً بٌقصره لوطال

 ولا صباح الخٌر بسمعها

 تخلً الصبح ظلامه محال

 اجٌز ما بٌعجبكوا عٌالعو

 !!! نافع لحٌاتكوا المال ولا

 اسمً سعٌد الملٌونٌر

 كل حٌاتً كات توفٌر

 كنت بوفر مالً وبصرف

 كل الصحة بدون تفكٌر

 كلمة حاضر تطلع منً

 زي شهٌق بَخْده وزفٌر

 كنت ف قصر ولا دي الحب

 وأنا لولادي كنت أجٌر

 دافع هنا أنا عمري مقدم

 لسنٌن نومً علً السرٌر

 لو كنتوا ضٌوف جوة الدار

 حزنى فى قلبى قصر كبٌر

 عٌن خلتنً أبكً دموع

 وعٌنً التانٌه بحزنً ضرٌر

 والارقام مش باٌنة ف مالً

 عٌالً بقالً كتٌر وش

 محروم منهم زي الأكل

 ٌرفعوا ضغطً بالتفكٌر

 والموت هنا أنا مستنٌه

 كلمة بقولها بكل ضمٌر

 قولوا لولادي

 أن أبوكوا فلوسه كتٌر

 ومات من الحب وهو فقٌر

ػررْضػعاغل
 

 ؟؟لما بسؤل ع اللى فٌها

 قالى فٌها عرض هاٌل

 فٌها فرصه فٌها مرسى

 وٌا طٌارة تماٌل

 منها إخصم لمَْ شملك

 ضٌف علٌه حق الرساٌل

 منها إخصم أهل كانوا

 ٌعملوا لٌك العماٌل

 إلحق الفرصه وسافر

 ف الجماٌل وإبقى احسب

 وإبقى شوف اُلإبتسامه

 تبقى كام مع الزماٌل؟

 وإبقى قولى ع الطرٌق

 لأجل ما ألحق عرض هاٌل

 جوه إحنا وبره هما

 غربه لو تزرع فى وردة

 فٌنا دبلت الأمانى

 والسفر كان بالجواز

 والعروسه وحشه لٌنا

 سجنها وإحنا الإزاز

 والعزاز دول ناس علٌنا

 دششوا من الغربه فٌنا

 بركه حركه

 والمشاعر جوه سكه

 فى السفٌنه هو راكب

 دكه فى الطٌاره حاجز

 فٌها دافع كل حبه

 فٌها حاطط كل فكه

 قال مسافر أفك فكه

 واكله راحت فٌه مشاعره

 واكله منه ف بحره سمكه

 وفٌها إٌه لما تاكل

 نص بطن نص غدوة

 نص شاى نص قهوه

 نص فوله ف الرغٌف

 وإبقى حَلى بقعده حلوة

 ؟؟وحلوة هى فاترٌنا

 فٌها واقف مانٌكان

 واخد مِنا أحلى ناسها

 عنده راح ٌملوا المكان

 فضوا بٌنا الزمان

 ثلجها برّد كٌان

 اما بلدى موجه حاره

 وفٌها حاره والمحاره

 والإٌدٌن عامله له غاره

 مسحراتى ع البٌبان

 بلدى عطفه وفٌها عاطفه

 وٌا نٌلها فٌضان

 واللى فاٌض أخره منها

 شارعقوله آخر بٌته 

 فٌه عٌال آخر جنان

 فٌها دقه قال قدٌمة

 عاشوا بٌها ناس زمان

 فٌها دقه قلب واحده

 عمى خالى من الجٌران

 قطنها الأبٌض دا ناسها

 داوى فٌها جراح زمان

 قولى اٌه عبٌت فى شنطك؟

 رٌحه حلوه من الحباٌب

 ذكرٌات كانت زمان

 أوعى تلحق عرض هاٌل

 قصدى والله عرض ماٌل

 وعٌلهأحلى منه ناس 

 وأحلى منه الأصٌله

 اللى راٌده جدع فى إٌدها

 مصرى وأجدع الجدعان

ػدَاطحغ 
 

 اكٌد ما دمتى بتحبٌه

 بكل ما فٌكى هتسامحٌه

 بكل عٌوبه وذنوبه

 بكل ما لٌه

 بِطُوبُه وكل بهتانه

 اللى حدّف بٌه

 ٌا طوبَه إنتى وأمشٌره

 ٌعَفر فٌه

 حبٌبته إهَِدٌه ولا تِهِدٌِه

 تِعْدٌِهدوا ٌشفٌه ولا 

 ولا تنسى فى ٌوم إنك

 من الجنه وخَرجتٌه

 وتفاحتك كانت طوبه

 فعَورتٌه

 ٌا انثى بٌه ولا تُنسى

 ٌا حٌه بتَحلى فى عٌونه

 وصاحبتٌه

 فلو كان سٌَد إدٌله

ٌِكْفٌه  من الأسٌاد غرور 

 ولو كان الطبق إملٌه

 ولا تكِِفٌه

 وبتدوب الملامح فٌه

 ولو قال بحبك ٌوم

 وطٌرتٌهلطٌَرتى فوق 

 ولو قالك ٌا تاج راسى

 فا بتصٌرى أحد جوارٌه

 ووشه حلٌبك الصافى

 وكلمه فى لحظه عكرتٌه

 وهو الحٌطة لو ظله

 سابت ظِلك وباعت فٌه

 وهو الشمعه لو فتله

 وجواها بتحرق فٌه

 ٌا شرع وحلل الأربع

 كونى الأربع

 مشاعره وقلبه وعٌونه

 مع النبض اللى داقق فٌه

 ومشطك ف سواد شعرك

 جى لٌَلهُ ٌبٌت فٌهٌ

 لو الخمره صحٌت منها

 ف حبك هو كان خمره اللى بتصبنى

 أوام بالتٌه

 كوباٌه مٌه ٓٓٔولو 

 ولا فوقتش بتزعل لٌه؟

 بٌفضى ما هو كاسك ولا

 حنان ومالٌه

 ٌا سادس حاسه جواٌا

 ٌا تامن ٌوم فى أٌامى وكنت ناسٌه

 خرٌف عمرى وأوراقى

 على كتافك ترعرع فٌه

 وسماٌاٌا بحرى أنت 

 أطٌر لٌها وأغرق فٌه

 ٌا كلمه والتضاد منها

 ٌا رفعى وضمى وحروفى

 ٌا طفلى وبالحنان بلاغٌه

 ٌا صقفه قاطعه فى حكاٌتى

 ف مغضبشى ومن معالٌه

 ولو ٌوم قلت أنا كرهاك

 خُد من كلمتى إعكسها ف

 بدون تشوٌه

 أنا بعشق تراب رجلك

 ولو حتى التراب ٌعمٌه

 أنا الجانى وأنا الدروٌش

 بنى بسهمك القاتلتصِ 

 ودروٌشك بخور ٌشفٌه

 فهل ممكن تسامحنى؟

 لإنى بعدت عن شطك

 .ٌا شطى إللى بَرسَى علٌه

ػتاظغ  ...ءَوج ػس ػوَرِشَُّ ػ
 

 اللى ٌعٌش من الطراز
 به للظلمه وسكوتحا

 بٌتها بٌت حد تانى
 لو حبٌبها ٌوم ٌفوت

 عاٌشه على الذكرى اللى كانت
 لما ذكراها تموت

 الدنٌا تانٌهأسمها فى 
 صف تانى فى الطابور
 زر تافه فى الرٌموت
 فاكهه باقٌه فى المشنه
 ع البٌعه بٌها ٌجود

 وفى ٌوم قابلته صدفه
 وٌا عٌلته كان ٌفوت

 هى تعرف إنى زوجته
 وهو عارف إنى أموت

 والسلام بٌنا كلام
 بس مضمونه السكوت

 بنكنوته كل أخر شهر ٌرمى
 كوره كان لٌها ٌشوط

 وم بتكدبٌ بسمه كانت
 حاده زى نصل ٌقطع

 ضحكه ملهاش أى صوت
 شفت فى عٌونها عتاب

 جاٌه ومعاها آلام

 شفت فى عٌونها إنتصار
 وإنى كنت فكره طاٌشه

 جتله مره فى المنام
 حالها قالى إنى تانٌه

 أولى كنت أنا من زمان
 قالى مالك من سكات؟
 قلت قلبك كان معاهم
 كان قمٌصه معاٌا بات

 لٌلهُُ بحكاٌاتكنت شمعه قاٌده 
 وإنى موقف بس لا أحُسد علٌه

 قلبه شفته ف إٌدٌه
 كفهُ كان كله مالٌه
 بالسعاده لما جاب

 كل ما كان نفسه فٌه
 جاب لبنته عروسه لعبه
 جه فى بالى فكره صعبه
 إنى لعبه ٌوم ما كنت
 على رفه عامله ضجه
 زمبلك داٌر علشان

 وقت حوجه وقت شده
 جاب لإبنه قطر كان

 صوته عالى لونه أحمر
 راح ساعتها فى خٌالى
 لما جه ٌومها فى بالى

 إنى أولى وأخٌره
 والتذاكر كات ضرٌبه
 غالٌه لٌا لأنه غالى

 درجه تالته أو سبنسه للأهالى
 بعد ما كان السلام بعد ما كان الكلام

 بعد ما طلعت ف ملامحه
 آخر أدوار الملام

 كنت حاجه عادى جدا
 واحده ماشٌه والسلام

 أصل ثابتهى كانت 
 عقد مثبت بالتمام

 كنت ضُره وهى دُرَه
 جوه تاجه كات تبان
 بس دلوقتى محال
 ٌتملى قلبى بغرام

 لعنة الٌوم اللى خلى
 إن أكون فى ورقه تانٌه
 كات مصٌرها جوه سله
 مقطوعالك ألف حته
 خدها عمال النظافه

 وإنى دونها بقٌت تمام

 حصاِغِظػباضطو
 

 فى لٌله كانت عز برد

 وفى دٌسمبر كان شتا

 والمطر كان وٌا رعد

 فى المعاد كانوا سوا

 والدفا واعدنى وعد

 لكنه بالوعد خلا

 حتى فٌروز صوتها غنى

 نَسم علٌنا الهوى

 والبرد من قلبى دنا

 والتلج كان بٌحبسه

 وسنه خبطه وٌا سنه

 جوه صف بٌهمسوا

 لاحظ حبٌبى كل ده

 ى بالطو بٌلبسهقلع ف

 حطه فوق كتفى اللى كان

 لكتفى تانى بٌلمسه

 لبسته طاٌره فى الفضا

 وعٌونى كانت فى السما

 على النجوم ٌتجسسوا

 كنت شاٌله فٌه لكنى

 هو اللى كان شاٌلنى

 واللى بتمناه حصلى

 بالطو حبٌبى اللى زارنى

 قلبى جوه فٌه ٌغنى

 عطره سلم ٌوم فى عطرى

 كان عبٌره بٌحاوطنى

 بالطو ازاى هخبى؟ جوه

 قلبى اللى كان بٌرقص

 والموسٌقى كات مشاعرى

 قعده سَاعَه لابََسه فٌه

 والزرار مقفول بقوه

 هو خاف داٌما علٌه

 بودى جارد أو فتوه

 ٌاقته بتسرح فى شعرى

 عاصفه فٌه زى نوه

 بالطو عامل فٌه اٌه

 لونه بنى لون عٌنٌه

 بس كان واسع علٌه

 كنت ضاٌعه جوه تٌه

 ت جوه إٌدهإٌدى كان

 من غٌر ما تسلم علٌه

 ٌا خساره الحفله خلصت

 ساعتى لٌه بتهددى؟

 إٌدى لٌه تترددى؟

 عنه لٌه ما بتبعدى؟

 راح قاٌلى كلمه حلوه

 خاٌف علٌكى تبردى

 وقت عدى كالثوانى

 وبعٌونه راح نادانى

ٌّه إمتى الحفله تانى  ؟جَ

 قلت لما كٌاك هٌجى

 تحلى وٌاك الأمانى

 لكنكنت فعلا دافٌه 

 سهم حبه جه رمانى

 اضِػُضَّبُػوَضَاػاضِطغنَ
 

 القلب قال للعٌن
 أنتى السبب ف الحب
 قالت له بَطَل كدب
 رمشت أنا رمشه

 ف لحظه مت ودوبت
 لفٌت ف شرق وغرب

 وجٌرانى من دقك
 سمعوا لدقك نبض
 عٌنى ٌدوب شافت
 والقلب لٌه بٌحب
 بؤمره انا غمضت

 وبؤمره برضه سهرت
 عن العٌن قالوا البعٌد

 ٌبقى بعٌد عن القلب
 قلتلهم أعشق زٌن
 اسمه إله ٌتحب
 فكنت لٌه أنا عبد
 وهو اسمه الرب

 مع إنه فوق فى سماه
 رضوأنا اللى ساكن أ

 فى عٌونى نظاره
 وف قلبى شرٌانى
 قلبى نده ٌا عٌنى

 ٌا فوق وسمعانى
 حبٌته من نظره

 كان جانىولقلبى 
 عٌنى علٌك قلبى
 بحباٌبه متعبى

 حبٌبى كله عٌوب
 فى عٌوبه وبخبى
 ٌاما قالولى أسمر

 قلت فى قانون عٌنى
 على بابها وٌعدى
 ٌاما قالولى أجمل
 جماله كان زاٌل
 فى مقبره جدى
 كالحنه ما تقعد
 لما إٌدى تندى

 عٌنى شوفوه بٌها
 حلاوته بتعَدى

 عٌٌت بِحُبُه ورَبْى
 مع انى متربى

 قالوا صابتنى العٌن
 امى وراقتنى

 دكتور ووصفلى
 صوته وسَمعَنى
 وقالى روح حلل
 تحلٌلى جه سلبى
 القلب لٌه سلطان
 ٌعلو مقام العٌن

 حتى اسؤلوا أهله
 من أهله طه حسٌن
 حبٌبى هاجرنى
 وغٌابه مَد سنٌن
 عٌنى ما بتشوفه
 لكنه فى قلبى

 كان أعظم الحاضرٌن
 .. ٌا عرافٌٌن الكف

 إٌدىإقروا خطوط 
 شمالى وٌمٌنى

 انت حزٌنقالوا لً 
 والكف ما بٌن

 بصوا أوام فى العٌن
 عرفوا اللى حبٌته
 وعرفوا بكره مٌن
 فى عٌنى ألف لسان
 وف قلبى كان لسانٌن
 من رفه عٌنى تخاف

 وقلبى م القاسٌٌن
 عٌنى مع قلبى

 عمله لها وجهٌن
 ع الحب متفقٌن

 عنهم .. لو ٌوم نتوه
 ما نكنش بنى آدمٌن

 بُػوإبنأَ
 

 كلمه منى وكلمه منه

 واتولد بٌنا  الخصام

 رد منى ورد منه

 واتقطع بٌنا الكلام

 سنٌن وبؤجرى تحت إٌده

 والسنٌن معرفش كام

 كنت واخدها كرامه

 ناسى إنه من الكرام

 والسنٌن كانت تعدى

 وانتهى بٌنا الكلام

 أعٌا الاقى  جالى منه

 من مراسٌله كام مرسال

 بالىٌعٌا أبوٌا ولا هو ف 

 ولا حتى ٌكون ف الحسبان

 واتقطعت بٌنا الأخبار

 والحبل المشدود إنهار

 بس عنادى القاسى كؤنه

 ملٌون إٌد داقه المسمار

 قلت أقوم أرفع سماعتى

 وأتطمن ودى أخر مره

 إٌدى قبل كرامتى تقولى

 والله ما ٌحصل ولا مره

 وعدت سنٌن وراها سنٌن

 والشعره بٌضه ورا الشعره

 ٌا النظرهوالعٌن ضعفت و

 والقلب بقى زى الصخره

 أخباره كانت عنى بتخَفَى

 صدفه عرفت أنه ف مستشفى

 راح ٌتعالج منى وٌشفى

 أتارٌه كان هو المسموم

 وأنا م القسوه كنت الأفعى

 ودخلت لقٌته فى عناٌه

 عٌنه مشقشق فٌها أنٌن

 سبحه وحَبَها لف إٌدٌه

 كانت بصالى و حالفه ٌمٌن

 دعوه وبركه بقالها سنٌن

 وساعه ف إٌده جاٌبها زمان

 عقاربها ناصبه لً كمٌن

 والأدوٌه بتعالج فٌه

 والتركٌبه ناقصه حنٌن

 وصوره لٌا ف برواز جنبه

 ورنه سامعها كات ف موباٌله

 لٌا لما كنت صغٌر

 قبل ما ٌصبح قلبى تخٌن

 كؤنه بٌشحت حبى إلٌه

 ٌاخد اللى بناه ف سنٌن

 ولأجل كرامته كان بٌبٌع

 منادٌلمع دمعه حَبِه 

 كنت ساعتها هموت م الغم

 أب ده ولا فصٌلة دم

 حاضن فٌه وف رٌحته بشم

 كان ظنى إن خصامى مزله

 أتارٌنى بذل أنا فى روحى

 وبطاعتك راح أخش الجنه

 قوم أنا بغسل نفسى بنوحى

 ٌا تقوم ٌابا وتقولى مسامحك

 ٌا هموت وأبقى

 صرٌع لجروحى

ػوصبرظاػاطت 
 

 والزمن راح ٌجرى بٌنا

 جرٌى حتى صار بطئ

 أرضنا كوره ف عٌننا

 كنا بنشوطها فى طرٌق

 باقى فستان الطفوله

 حته منه زى زٌئ

 صوره ف ألبوم قدٌم

 ورقه جامد صار رقٌق

 والزهاٌمر بٌلازمنى

 وخُلقى لٌه عمال ٌضٌق؟

 هو نظرى ضعِف شوٌه؟

 ولا نظر الخلق زاد

 كنت طفل والبقٌه

 والهموم كانت بعاد

 أمنٌاتى صحبه حلوه

 بلٌه كوره وٌا تعلب

 حوالٌا راح وفات

 أو مربع جوه حجله

 بٌن أخوه وبٌنه بلاد

 إستغماٌه وأخاف

 لأصحابى تقولى ثبات

 كل همى كان زمان

 عود قصب وعسلٌه

 والا كرمله وعناد

 ناشفه محتاجه لقضٌه

 والمحاكم جوه سنه

 سوسه راح ٌطلع جداد

 ؟؟عادنا زاددلوقت لٌه ب

 لو ضحكت ٌقولوا خٌر

 جى من بعده السواد

 فرحى اللى كان بٌجرى

 ؟؟؟صار بٌخلف لٌه المعاد

 قهوه ساده أخاف لتغلى

 صاحبى القدٌم قابلنى

 اسمه راح وٌا الجداد

 الحروف كانوا مظبوطٌن

 دلوقتى كلمه بمعنٌٌن

 نٌه صافٌه ونٌه طٌن

 دلوقتى محتاجه عٌنٌا

 ٌكون لقلبى ألف عٌن

 تورته حلوه فى عٌد مٌلادى



 

ػػػػػ   ٘ٗشبلػظؼاغظػاضصونػبداراتػ...ػظجوىػاضطصريػػػػػػ۞
 

 أنسى عٌدى علشان ولادى

 صقعان أتقل حران دا عادى

 وكل ٌوم ٌعَدى شعرى

 ٌقولى بكره هاكون رمادى

 وحبه أكبر وأخف أكلى

 ٌا دوب لقمه أو زبادى

 وكبرنا إمتى وحادى بادى

 منسوب سعادتى فى ذكرٌاتى

 والتوته الصلبه مهما تجوع

 صوتها لجوه مش مسموع

 تنزل توتلو هزتها 

 لو هزتنى هنز دموع

ػصاحب ػوَدرى
 

 كان واحد صحٌح والنص

 واحد صاحبى بٌتى ودارى

 وفراقنا خلاه النص

 كنت أحكٌله كل أسرارى

 ٌدخل حد أقوله هُس

 كنت خٌاله وهو خٌالى

 وان ما بٌنا اسرار تتحس

 كنه سرٌرى فى حزنى ٌدارى

 الحب ما بٌنا سنٌنحتى 

 سنه بتكبر ٌكبر سر

 نصغر لما نكون الأتنٌن

 إٌده فى إٌدى ماشٌه تجر

 لو كلمه تفهمها العٌن

 كان لعٌونى ذى السحر

 مش كل اللى ٌقولك حب

 تبصم بكلامه الكفٌن

 أكبر كاتب عن حرٌه

 كان واحد فى السجن سجٌن

 سرّنا كان بٌن القلبٌن

 أصبح بٌن البنؤدمٌن

 آلامى كان عارف وبكل

 وخلافنا خلانى مباح

 كنه بٌرقص على أحزانى

 أصرخ عمره ما قالى سماح

 حكى للناس عن كل همومى

 مرشد ٌوصف للسٌاح

 ومعالم ضعفى وأثار

 خوفى وهمى سر وساح

 ومسدس كاتم للصوت

 كاتم صوته وسرى أباح

 دهس الوقت قسوته لٌا

 ولا عدتش أستناه ٌجى

 ولا عدش  من أهلى عزاز

 بشوفه فٌها ومراٌتى اللى

 كسر الوقت فٌها ازاز

 وكؤنى أصبحت النار

 جه ورمالها حبة جاز

 أما فى أسرارى وأجاز

 لٌها خروج قدام الناس

 قسوه منه ومنى غباء

 كان حالف وفى غدره النٌه

 ٌطعن ظهرى بكل ذكاء

 ٌجرى ٌحكى ولناس تانٌه

 كنت بعامله كالنبلاء

 وبعاقبه بقانون ساكسونٌا

 هى نسبه وفٌها وفاء

 صِفرك كان بٌسقط فٌه

 العبره كات فى النهاٌات

 والنهاٌات هى الأخلاق

 ٌولٌوس خد من صحبه الطعنه

 مٌزها بٌن الطعنات

 الكٌمٌاء فشلت إثباتها

 أن النار جوه القلب

 بتجمد مشاعرنا جماد

 قامت امى تغلى أعشاب

 صوتى راح فى بكاٌا علٌه

 أتارى البحه كت فى الروح

 سرى اللى مقطع فٌه

 عرانى قدام الناس

 قاٌل جِلده كفاٌه علٌه

 سرك ٌبقى ذى الدم

 فاضحه اللى سافك فٌه

 ولا أى عقوبه توفٌه

ػضوػرج ػبغ ػاضءَّطانَ
 

 لو رجع بٌك الزمان

 كان زمانك عامل إٌه؟

 كنت هتفادى ف حد

 ولا ترجع تانى لٌه؟

 كنت هتعادى ف ناس

 أظهروا ما ٌخفوا فٌه

 ؟كنت تقسى؟ كنت تقوى

 تبقى كالفتوهكنت 

 ف الزمن ده ورمز لٌه

 لما طال أكلك ف ناره

 طعمه ٌبقى الله علٌه

 لو رجع بٌك الزمان

 كنت هتقوله سماح؟

 كنت تنسى له الجراح؟

 كنت تبقى ذى طٌر؟

 سامح اللى فى مره جَرَحُه

 جرحه ٌبعد ع الجناح

 كنت تختار أصدقاء؟

 ٌملو وٌاك البراح

 متصل راح كنت تبقى

 متاحوٌا جارك أو 

 واللى ودك واللى راح

 كنت ترمى أكل بات ؟؟؟

 مع إن الأكل باٌت

 كان ٌشبع بالساعات

 كنت هتود اللى مات

 اللى موته فٌا فارق

 ف المفارق كان وفات

ا نفسى ًٌ  كنت هآجى و

 أصفى للدنٌا وأروق

 كنت هشرب حاجه ساقعه

 ولا أسٌب آخرها ذوق

 ذوقى كان عاملى تخمه

 واللى ٌعزم كنت أدوق

 هملك السعاده كنت

 وإحتٌاطى من الجنون

 كنت هصبر ع الظنون

 كنت هتؤنى ف فرحى

 لو فرٌقى جاب لى جون

 كنت راح أدقق ف صاحبى

 وأكتشف فٌه كل ٌوم

 كنت ها أعد النجوم

 وأسهر لٌلى وٌا حبى

 قبل ما تٌجى الغٌوم

 كنت أروح له ف المعاد

 ولا أخاف من ناس جداد

 كنت هحترم الإشاره

 سوادخضرة ولا كات 

 كنت هآخد صوره حلوه

 صدفه أو من غٌر مٌعاد

 كنت هًوزن فى الكلام

 أرفع المرفوع فى قلبى

 نَفى للى كذبه زاد

 كنت هكتشف الجمال

 مش ف شكله ف الخصال

 كنت هسمع أنى مغرم

 حتى لو قالها بخٌال

 مش كل من قام وأذن

 ٌبقى فى الاذان بلال

 الزمان لو عوزه ٌرجع

 إبقى قول عود ٌا زمان

 ظَارػاضعغره
 

 حبٌته من قلبى

 ملٌانى الغٌرة

 واقف له ع الواحده

 صغٌره وكبٌرة

 وأكون معاه نسمه

 وفجؤه شرٌرة

 وأكون معاه بسمه

 ومعاها تكشٌرة

 جارٌه أنا ف حبه

 وف عشقه أنا أمٌرة

 ومره أكون له فانوس

 وأتمنى لو ٌطلب

 ومرة أكون شمشون

 له المعبدوأهد 

 وألف فى جٌوبه

 وف عٌنه وأعربد

 ٌا وٌله لو شكٌت

 نهاره كان أسود

 ٌا لٌله لما جرٌت

 أسمع ٌكلم حد

 معاه وٌتحدد

 وف حكمه أنا الطاغى

 وسعٌده لو ٌسعد

 وف أكله أنا الطاهى

 وبُهارُه بزود

 وأحط له الشطه

 من عندى وبَجَود

 مولود كما طفلى

 وف قلبى المَولد

 ٌرقص على هونى

 نونى لو ٌبعدوج

 ٌا غٌره ٌا مره

 جرّه القلوب جرّة

 لو ٌوم لمحته ٌبص

 لحد كان برة

 أشد فى جفونه

 وأقٌد فٌه الجمرة

 وأكون له القاتل

 ٌرجع تانى لحرمى

 عاملى مٌت عمره

 والبلحه لو تدبل

 بالغٌره كات تمرة

 ٌصالحنى بالوردة

 والشكه أهى واردة

 لو حلوه بتعدى

 أو نسمه على خده

 الهوا فاردةفارده 

 أعمل فٌها باردة

 لكن نار غٌرته

 جواٌا كات قاٌدة

 أقول ٌا مجرم

 وهو ننى العٌن

 ولقصته سردة

 ٌا أبو عٌون زاٌغه

 والله مانا باٌعه

 شارٌه ف حبك عمر

 دونك أكون ضاٌعه

 والدنٌا من غٌر

 مالحه أكٌد ماٌعه

 
 

ــــــــــــــــــــــــــــــ 

  



 

ػػػػػ   ٙٗشبلػظؼاغظػاضصونػبداراتػ...ػظجوىػاضطصريػػػػػػ۞
 

 لا ـــأش
 

 بتكون بهزارالأقلام 
 وقلم تانى ٌكون بالجد

 منها اللى ٌعلم فى القلب
 واللى بٌعلم ع الخد

 ٌاما أقلام تتعدى بحب
 ولا ٌوم لٌها تصد

 أما أقلام القاسى علٌا
 حبره داٌما بٌكون صعب

 قلم الخد ٌهون وبجد
 واللى ٌؤدب قلم القلب
 علمنى الدرس الصعب
 فٌه أقلام وحروفها تبان

 إنسانواضحه زى كلام 
 وفٌه أقلام ع السطر تقطع

 مره حلوه ومره جبان
 قلمك ٌرسم وش ملاك

 وهو ف أصله زى شٌطان
 حبٌبى زعلنى عاتبته

 قلمى فى حبه كان ملٌان
 الكسره مش تحت الحرف
 الكسره كات جوه كٌان

 واحده بواحده كلام واتؤنى
 متكونش سرٌع ذى القطر



 

ػػػػػ   ٙ٘شبلػظؼاغظػاضصونػبداراتػ...ػظجوىػاضطصريػػػػػػ۞
 

 الكلمه تكون شجره ف جنه
 السطرماشٌه ومظبوطه ع 

 من كلمه راح تنقص درجه
 لو قلمك كان مكار مكر
 خد من قلمك الإحساس

 ما تخاف م الهندسه والجبر
 عنده الدم قلمى الأحمر

 والأصفر بٌجٌب الهم
 ولا الأسود ملٌان سم

 لو مره فرق ف شعوب
 قلم الحُر لشعبه ٌلم

 خلًى كلامك كله سلام
 متخلٌش فٌه نقطه دم

 النقطه دى بداٌه العشره
 أما الفصله فٌها كرامه
 لو حتى بٌن أخ وعم

 ٌاللى بتكتب حاسب ورقك
 من جرة قلمك حساس

 جرة قلمك لو كت جامده
 تقطع من جواك إحساس
 قلب الورقه زى الناس
 لو تتشخبط ٌوم تنداس

 قلمك ٌخِلصِ عمره ما ٌخَلصَ
 لو خلصان من الناس ٌتباس

ػاضػاعرهػعُظَا
 

 شارع راضً وشارع فاضً

 ملٌانوشارع 

 وحبه قسوه مخفٌه

 ف نهر حنان

 وحبه قهوه

 ووش ٌشبه الفنجان

 وناس جواكً

 سٌل ٌجري كما الفستان

 علً قدك ٌا بهٌه وشكله جنان

 وحبه مٌه بٌصالحوا

 ملامح وشً م الاحزان

 وكلمه تصحً ف ضمٌري

 مع رنة جرس وآدان

 وحتة جبنه بتشبع

 ولمة عٌله بتسمع

 وصوتنا العالً

 نراح ٌهزم علو بٌبا

 وبآخد صاحبً بالأحضان ولو عٌان

 وخفه دم و بتجري

 تخفف تقل الاٌام

 هنا القاهره

 وبٌت شباكه ع التانً

 و أوضه وشٌش

 وبٌت مفتوح ولجٌرانً

 بكون له شاوٌش

 وصوت طاوله وكوتشٌنه

 تقول شٌش بٌش

 وصوت بٌكٌا وفول ف اطباقً

 ورغٌف عٌش

 وناس ع الشط بتهَوي

 صدورها شوٌه م التهمٌش

 وزعلان امشً تقلى حدٌد

 فرحان اجري خف الرٌش

 وهون بٌدق للمولود بقاله وجود

 شمال قلبك عروسة النٌل

 جنوبها اسمر وأسوانى

 وبحر احمر وفٌهاعرٌش

 ورجلً تدب ف شوارعك

 سلاحً جندي

 صفاره ف بُق شاوٌش

 وابنً ٌبٌع ف سوقً الخٌر

 وكفه اٌدي ٌعفٌها من البقشٌش

 وجندي جاي واخد اعفا

 دي راح جاٌب أسريوجن

 ٌمسوا الجٌش

 هنا القاهره

 سودانً اهو ولبنانً مع سوري

 ف نفس الارض عاٌشٌن

 ونفس جبٌن لشمس

 تقول صباح الخٌر

 ونفس الخٌر طالع من اٌد

 وحنه لونها لون الطٌن

 علً الجنبٌن وفٌه اسدٌن

 لقصر النٌل

 أسد و كبٌر

 و كان لً رئٌس

 وعمره ماهان ولاخان

 العٌنحاططها جوه نن 

 ٌا ابو الهول

 ٌا واقف فٌها لسنٌن

 بحق الله

 تقول مٌن باع؟

 ومٌن شاري ولٌها امٌن

 وكلمه خارجه م التحرٌر

 حضاره واقفه جباره

 ' تنادي تقول ' صلاح الدٌن

 وقلعه شاهده ع الماضً

 ومملوك ٌجري بحصانه

 ومذبحته وسورها متٌن

 منصه فٌها كان تعلب

 وكلب ٌطخه برصاصتٌن

 التانًوعهد ٌسلم 

 واحرارها وثوارها وتغٌٌرها وتعبٌرها

 تارٌخها عظٌم

 وتبقً واقفه ٌا بلادي

 وأنا اللى أسٌر

 وتبقً واقفه مهما قعدت

 ورجلً فٌكً تتكسر بمٌت تكسٌر

 وتبقً عروسه ٌا بلادى

 وٌجً ٌشٌل فى فستانها ألف أمٌر

 وشاضوض ػحَاوَلػتظداعَا
 

 وقالولى حاول تنساها

 قدامنا عروسه بتتباهى

 ولا ٌوم وٌاها تكون شاكى

 إزاى أنا أروح على حب جدٌد؟

 وأوام أنسى الماضى معاكى

 وأما جابولى عروسه تعٌد

 كل مشاعرى كات وٌاكى

 إزاى راح أنزف الماضى

 وأعٌش فى الذكرى والأٌام

 ازاى فى الحكم أكون قاضى

 وأحكم على نفسى بالإعدام

 راح أحلم وبغٌرك ازاى

 على طٌفك كنت أنا بصحى وأنام

 قالوا فراقها أٌام وتفوت

 إنسى وبكره أٌام وتعود

 واما رحت لواحده جدٌده

 '  شمٌت من أول ' ٌوم الموت

 ٌا وش بٌشبه الملكوت

 كنت أقصد أمشى من جنبك

 علشان للدنٌا تانى أعود

 كنت كلاعب جمباز أهوج

 خطوتى ماشٌه كمان ع العود

 ك ع الأرض وفٌنا ٌعودٌا ملا

 ولا كلامك كله سكوت

 والدفا والنور والخٌر والجرح

 والبصه فى عٌنك كانت فرح

 لو كنت اساس بتكونى الصرح

 وصباح الخٌر تطلع منك

 فٌتم فى ٌومى أوام الصلح

 أستاذى اللى ٌشد وٌرخى

 وأطلع الأول من غٌر شرح

 !!وتقولوا بداٌتى حب جدٌد

 !! والموضوع قابل للطرح

 دا أنا جمعى بٌها كان عٌد

 ملعون الحب اللى ٌداوى

 حب قدٌم لو كنتى الجرح

 ومٌن دى اللى هتٌجى جنبك

 كنت أبعد تقولٌلى راجعلى

 كنتى الغفران اللى فى ذنبك

 تقولٌلى ٌا قلبى اللى واجعنى

 ملعونه كرامتى اللى بتٌجى

 على بالى أوام وترجعنى

 معقوله هؤقابلك بالصدفه

 ٌلسعنىوالهجر فى قلبى 

 دا انتى الحب اللى مجوعنى

 راح أودع كل اللى هشوفهم

 ولا مره عنٌكى تودعنى

ػبِظتػرَط 
 

 كنا زى الكف ساعد

 غٌرها ما حدش دارى بى

 بنت عمى كات فى دمى

 كنت توبها وهى جٌبى

 بنت عمى حبه واحد

 هو نفسه كان حبٌبى

 لما سبته عشانها هى

 برضه قالت مش نصٌبى

 كنت أعٌش وٌاها ٌومى

 كان أخوها إبن عمى

 أخ أكتر من قرٌبى

 وكبرنا وملامحنا غابت

 زى شمس الظل نالها

 خطوتى ما جت فى بالها

 ولاّ خطوتها لبابى

 حتى  بابى  مشفش شالها

 والرساٌل اللى بٌنا

 الدموع كانت علٌها

 والكلام كان هو جارها

 وف المكالمه وهى كلمه

 بقٌه فى حٌاتكال

 وحٌاتك البقٌه

 ونحكى على العمر اللى فاتنا

 واللى سارقه هو شاتنا

 صفحه لٌنا بؤسامٌنا

 شتتت فى ٌوم شتاتنا

 نفتكر بعض فى مناسبه

 وانتظارنا فى ٌوم وفاتنا

 وأسؤل الغرٌب علٌها

 شكلها ازاى هٌبقى؟

 لسه بتحب الأغانى؟

 لسه لزمتها ف كلامها؟

 لسه ضحكتها ف سنانها؟

 هى داٌما عنى سابقه

 مهما اجرى

 بنت عمى ذكرى كانت

 ولسه بحكى فى ذكرٌاتها

 بنت عمى بنت همى

 لو عٌنٌها ف ٌوم بتتعب

 كنت أنفخ فٌها إسمى

 واللى حباه

 كنت أحبه

 نَفس شكلى نفس دمى

 رنه ع الفون بس كانت

 لو متاح داٌما تقولى

 وحشانى ٌا بنت عمى

 بنت عمى كات تِغَمى

 الغمٌضه لكنعٌنها فى 

 كات تجبنى لما قلبى

 بإسمها كان بٌه ٌسمى

 وفى غٌطان القمح كنا

 فى السنابل نستخبى

 دنٌا فارطه فى السنابل

 وإحنا جوه الدنٌا دمٌه

 مهما فٌنا تكسرى

 نبتسم فٌها ونعدى

 دنٌا عارفة المستخبى

 واخده أفراحنا وتخبى

 واخدة منى بنت عمى

 دنٌا زى قطر غصب

 نزلتها فى المحطه

 ومحطه تانٌه نزلتنى

ػبذظةىػس ػاضطترو
 أنا اللى سبت الطٌن

 ومشٌت على الأسفلت

 وشفت قلب عجٌن

 وقلوب كما الأسمنت

 مواصله فى المترو

 ودولار بٌنطح سنت

 وست تحكى لست

 على  حظها والبخت

 ف الخلف كات الست

 بتغنى للأطلال

 أطلال وطال الوقت

 عمى بشندى ٌا

 ببٌع حزام بدله

 ٌربط على بطنك

 عمره ما ٌنزل تحت

 بٌاع وجلبابه

 ف الأرض نازل فَحْت

 وطرحه كات لفه

 جسدها رحت عرفت

 أن اللى تحتها بت

 وركبه فٌها القطع

 والبنطلون ٌبكى

 من قطعه فا حزنت

 وكفوف بترمى حلاوه

 جوه حجور الناس

 ف كات من الاهمال

 جوه العٌون تنداس

 ابه منها جنٌهفا ن

 أول جنٌه ٌنباس

 مترو وقلبه حدٌد

 وبقسوته قام داس

 على حلم واحد باع

 شوٌه من الكرارٌس

 لما الزمن ألمه

 وبجره كان حساس

 انا كنت اعاشر ناس

 قلوبها زى الماس

 أنا اللى هدهد شفت

 وخفت من الحداٌه

 أنا اللى جانبى الحب

 ونزلتنى الداٌه

 انا اللى ٌرموا خلاصى

 سَمكه حكاٌهف بحر 

 أنا اللى رَبَىَ حمام

 عاٌش فى بنٌه

 ولا شفت فى كلامهم

 ف الحرف سوء نٌه

 دوران ورا دوران

 فٌن المعدٌه ؟؟؟

 وطاقٌه فوق رأسى

 بتصب فٌا عناد

 ف بَلم ف الدوده

 والدوده ناس أوغاد

 أنا اللى إتخضٌت

 من بٌت بٌولع قشه

 فا جرٌت بحله مٌه

 قلبت ناره رماد

 وخفت م الثوره

 ٌله سقوط بغدادل

 فا شفت الأسفلت

 إتخٌلت من حسرتى

 ترابه كنه نبات

 ٌا زحمه رجلى تشقك

 من مرج لمظلات

 وبشندى قلبه الشٌش

 مفتوح على البحرى

 ورٌفه كان أوضه

 ؟؟؟فازاى ف بحر ٌبات

 ناس وسرحانه ٌا

 م القهوه للحانه

 وحلمهم جبار

 وحلم واحد جنبى

 بٌوصى فى مراته

 تعمله أل ممبار

 لٌه بٌصر؟ أسفلت

 داٌماً على عتابى

 فاتح له ف أعتابى

 واحد قاعد جنبى

 من همه طال دقنه

 من خوفى من شكله

 فكرته إرهابى

 ؟مالكوا ٌا ناس كاٌرو

 فرحك ما هوش طاٌلوا

 والنكته مش أمك

 لو جت تضحك فٌك

 ع القلب ٌتحاٌلوا

 وأنا طٌنى دا نوتٌلا

 سكرها أنا شاٌله

 ٌا مترو رجعنى

 لرٌفى الناٌلو

 تانى أوام جاٌلو

ػوإتػابضواػوصاظواػرواجغءػ!!!!
 

 قالهَا لأخر العمر معاكى

 وَعده ساعتها ما كان له دٌن

 وطرٌقهم كان داٌما واحد

 بالبعد دا مقسوم اتنٌن

 ولا شافوا بعض لسنٌن

 والصدفه كانت وٌاهم

 كركوبه تقابل فى حزٌن

 أحفادهمشادٌن ف إٌدٌهم 

 وبناتهم ضحكه ف قلبٌن

 هى ولا تكون مش هٌا؟

 بصٌت فلاقتها بتضحكلً

 سنتها ف الوش أهٌه

 كات تضحك للباقى ف شكلى

 كان متر ف متر بٌجمعهم

 خصلتها تطٌر وٌا الرٌح

 وجامعهم أحلام بتساعهم

 صلوا ونسٌوها ف التراوٌح

 والفجر الحاضر ودعهم

 والنور عمدانه فى شوارعهم

 وشالوا ف المصابٌحطفوها 

 راح راكن جنبها عكازه

 قلبه المكسور وٌا ازازه

ور فٌها وف كاسه  بٌعَّ

 وطى بٌلم فى إحساسه

 دٌل فستانها ما شافوش داسه

 ٌا ما قولتلها فراقنا هٌوجع

 قالت محناش متفقٌن

 الفرقه بتوجع زى ولاده

 روح من روح كانوا طالعٌن

 كات صورتك هى البقٌالى

 هشاشهكان كل مافٌا ف 

 وف حلمى أشوفك طالعه لى

 والاقٌنى بَكَلم فى الشاشه

 قالها شفتك فى البلكونه

 أما خٌالى صَابه جنان!!!

 قالت له خٌالك مش غلطان

 ٌادوبك ناقله من أٌام

 هستنى ف صبحك بٌصَبَح

 أول أمس بقٌنا جٌران

 فجؤه وحفٌدها كده بٌبعد

 أتفاجئ أنه على اسمه

 ورانى رسمه من رسمى

 فى جٌبه وبخطى كات جوه

 وأوام راح نَادَى لحفٌدته

 كان اسمها برضه على إسمى

ػاضذاررةػس ػدطور
 الاسم :نجوي عبد النور نجٌب مصري

 الشهره :نجوي المصري

 99ٗٔ# لٌسانس اداب 

 # عضو نادي ادب العاشر من رمضان.

 أعمال صدرت للشاعرة:

 (.8ٕٔٓدٌوان زٌرو )إصدار ماٌو  -ٔ

 (8ٕٔٓان )إصدار أغسطس دٌوان حدٌقه الانس -ٕ

 (ٕٕٓٓدٌوان روبابكٌا )إصدار دٌسمبر  -ٖ

 (ٕٕٔٓدٌوان جرسون )إصدار فبراٌر  -ٗ

 face book:-اشعار نجوي المصري  

E-mail  :-  nagwaelmasry7@gmail.com 

 أعمال تحت الطبع:

 دٌوان هزه قلبٌه.

 قصص قصٌره بعنوان )حكاٌات نجوى(.

 بطعم التوته(.قصص قصٌره بعنوان)حدوته  -ٖ

 كتاب اقر انا المذكور اعلاه. -ٗ

 دٌسمبر ربٌع آخر. -٘

 الأنشطة والمشاركات

 المشاركة بؤشعار بمجله صدي المستقبل الإعلامٌه اللٌبٌه.  -ٔ

،  8ٕٔٓالمشاركة بؤشعار بمجله العاشر برس أعوام ) -ٕ
ٕٓٔ9  ،ٕٕٓٓ ،ٕٕٓٔ،ٕٕٕٓ.) 

 للنشر والتوزٌع. المشاركه فً ندوات لدار النٌل والفرات -ٖ

 الأسكندرٌه. –المشاركه فً ندوات لجمعٌه دابود  -ٗ

 القاهرة. -المشاركه فً حفل قاعه النٌل للاباء الفرنسٌسكان -٘

المشاركه فً ندوات شعرٌه فً نادي الرواد فً العاشر من  -ٙ
 رمضان ونادي الصفوه.

المشاركةبؤشعار بالمعجم المبسط للمبدعٌن العرب إصدار  -7
 .8ٕٔٓالنٌل والفرات لعام  دار

 قناه النٌل الثقافٌه. –الإستضافه ببرنامج شاعر العرب  -8

لقاء تلفزٌونً فً برنامج مواهب مصرٌه )قناة الصحه -9
 والجمال(.

 الجوائز :

الحصول على مركز ثانً مكرر جائزه أبو العنٌٌن شرف  -ٔ
 (.9ٕٔٓالدٌن لعام )

لعنٌٌن شرف الدٌن الحصول على مركز ثالث جائزه أبو ا -ٕ
 (.ٕٕٓٓلعام)

 (.ٕٕٓٓحازت المركز الرابع م مسابقة القلم الحر لعام ) -ٖ

 شهادات تقدٌر من قصر ثقافه العاشر من رمضان. -ٗ

 (.ٕٕٓٓ،9ٕٔٓتكرٌم  بكتاب مبدعون لعامى )  -٘

حازت المركز الأول)أمٌر الإلقاء( دار أركان للنشر  -ٙ
 والتوزٌع.

 من دار ٌسطرون للنشر. حصلت على جائزه تمٌز -7

حصلت على شهادة تقدٌر من الهٌئه العامه لقصور الثقافه  -8
 )إقلٌم شرق الدلتا الثقافى(.

  



 

ػػػػػ   8ٙشبلػظؼاغظػاضصونػبداراتػ...ػظجوىػاضطصريػػػػػػ۞
 

 اضطحتوغات
 ٖ ..................................................... ... الاهــــداء

 ٘ ........................................................... المقدمـة

 ٙ ......................................... بِسَاعات الكون نهاٌة قبل

 9 ...................................................... أصحاب شلة

 ٕٔ ......................................... الزمالك فى مَطْعَمَ  جوه

 ٘ٔ ................................................ وقلبً عقلً بٌن

 8ٔ .................................................... المدفع ساعة

 ٕٔ ............................................... التواب عَبْد شحته

 ٕٗ .................................................... أمه ٌا عارفه

 7ٕ ....................................................... .. غٌبوبه

 ٖٔ ................................................. المسنٌن دار ف

 ٖٗ .................................................... هاٌل عرْض

 7ٖ ......................................................... سَامحٌه

 ٓٗ ....................................... تانٌه ... وَرِقَّهُ  فى زَوجه

ٌِة  ٖٗ .................................................... بالطو حكاِ

 ٙٗ ................................................. الْعٌنَ  وَلَا  الْقلَُّبُ 

 9ٗ ........................................................ وإبن أبَُ 

 ٕ٘ .................................................... امتى وكبرنا

 ٘٘ ................................................. وَسرى صاحبى

مانَ  بٌك رجع لو  8٘ ............................................ الزَّ

 ٔٙ ....................................................... الغٌره نَار

 ٗٙ .......................................................... أقـــلام

 ٙٙ ...................................................... القاهره هُنَا

 7ٓ .......................................... تنساهَا حَاوَل وقالولى

 7ٖ ....................................................... عَمى بِنت

 7ٙ ............................................... المترو فى بشندى

 8ٔ ................................... !!!! عواجٌز وكانوا وإتقابلوا

 8ٖ ............................................. سطور فً الشاعرة

